
GOUVÈNÈ CUOMO ANONSE MEZI PREPARASYON POU TANPÈT 

Entèdiksyon vwayaj pou kamyon trelè sou otowout I-84 ap rantre anvigè a minwi 

 

Kliyan MTA yo kapab antisipe reta nan tout sistèm lan ak posibilite pou sispansyon sèvis si kondisyon 

yo agrave 

Gouvènè Andrew M. Cuomo aswè a te anonse ke Eta pral fèmen otowout 84 ansanm avèk kamyon trelè 

kòmanse a minwi aswè a an previzyon a yon gwo tanpèt nèj ki espere frape New York nan Mèkredi.  

 

“An previzyon a gwo nèj, glas ak kondisyon konjelasyon, eta ap fèmen I-84 ansanm avèk kamyon trelè 

yo, mande ajans yo nan eta pou pran mezi prevansyon ak kontinye mobilize resous nesesè pou 

kominote lokal yo,” Gouvènè Cuomo te deklare. “Nap pran tout prekosyon ki nesesè pou kenbe 

Nouyòkè yo ansekirite ak asire ke Eta nan yon pozisyon pou reponn rapidman ak efikasman a nèj la ak 

nenpòt sitiyasyon ijans. Mwen ankouraje Nouyòkè yo pou fè sekirite vini premye priyorite yo, vwayaje 

sèlman lè li nesesè, ak kontwole pou vwazen yo.” 

 

I-84 ap Fèmen pou Kamyon ak Trelè a minwi: 

 

Efektif a minwi aswè a, kamyon ak trelè yo ap entèdi pou vwayaje sou otowout 84 nan eta New York ant 

liy eta Pennsylvania ak liy eta Connecticut fèmen pou sikilasyon kamyon komèsyal akòz kondisyon tan 

livè a. 

 

Entèdiksyon an ap rete anvigè jiskaske gen yon lòt avi.  

 

Eta New York ap founi yon sistèm avètisman pou vwayajè kap montre antan reyèl rapò sou vwayaj yo ka 

jwenn tou nan nimewo telefòn 511 oubyen sou entènèt sou www.511ny.org. Sitwèb la prezante yon 

plan ki gen kòd koulè epi ki endike ki wout eta a ki kouvri avèk nèj, ki kouvri avèk glas, ki mouye, ki sèk 

oswa ki fèmen, pou ede vwayajè yo detèmine si li bon pou yo vwayaje. Sistèm nan bay bon jan 

enfòmasyon sou kondisyon nèj ak glas pou wout ant eta yo ak lòt wout ki gen anpil sikilasyon veyikil, jan 

operatè chas-nèj yo rapòte sa. 

Vwayajè Thruway yo kapab jwenn dènye enfòmasyon sou sikilasyon an ak sou kondisyon wout la nan 

sitwèb www.Thruway.ny.gov, yo kapab enskri pou resevwa imèl TRANSAlert nan sitwèb 

http://www.thruway.ny.gov/tas/index.shtml, oswa yo kapab swiv @ThruwayTraffic nan Twitter. Epitou, 

pou jwenn plis enfòmasyon ak pou enskri pou resevwa alèt gratis konsènan kondisyon vwayaj danjere 

nan zòn ou, ale nan sitwèb www.nyalert.gov. 

 

Vwayajè Thruway yo kapab jwenn enfòmasyon itil tou nan estasyon Highway Advisory Radio (HAR) ki 

bay emisyon sou konsèy pou sikilasyon, kondisyon wout yo, ak ti konsèy sou sekirite 24 èdtan pa jou. Ou 

kapab jwenn frekans HAR yo nan sitwèb http://www.thruway.ny.gov/travelers/har/index.html. 

 

 

 

MTA ap sipòte yon nwit tanpèt nèj ak glas 

 

Fas a pwobabilite nèj, tanperati frèt ak glas, Otorite Transpòtasyon Metropoliten (MTA) anplwaye yo 

okipe ap travay pou rete an-alèt avèk tanpèt nèj aswè a. Nap fè kliyan yo sonje si kondisyon yo agrave, 

kèk nan sèvis yo ap gen reta e menm posibleman redwi oswa sispann. Anvan yo deplase nan maten, nou 

ankouraje kliyan yo pou kontwole sit entènèt www.mta.info regilyèman ansanm avèk rapò sou 

televizyon ak radyo pou dènye enfòmasyon sou sèvis yo. 

 

Kliyan yo ta dwe kontwole dènye enfòmasyon sou sèvis yo nan www.mta.info, ak enskri pou 

enfòmasyon nan tan reyèl atravè mesaj imèl ak tèks, nan www.mymtaalerts.com. Kliyan yo dwe 

okouran ke kondisyon glas posib nan maten an e yo ta dwe pran anpil prekosyon nan platfòm ak eskalye 

yo ak planifye pou yo gen tan anplis pou rive nan estasyon yo. 

 

Tren Transit NYC ak Otobis 

 

Nan fason pou prevni pou tren yo pa bloke nan estasyon yo, yo pral deplase ak estasyone anba tè sou 

ray tren eksprè yo pandan lannwit lan, afekte sèvis eksprès nan pòsyon kèk liy nan mèkredi maten. Sèvis 

otobis pral fonksyone a 85-90 pousan de kapasite l e kèk anilasyon posib sou yon baz wout-pa-wout. 

 

Pandan tout aswè a, plis pase 1,000 travayè te afekte pou mete ak retire sèl nan platfòm estasyon tren 

yo ak sou eskalye yo. Pou asire sekirite sistèm lan 468 estasyon, netwaye nèj ak klas se pi gwo priyorite 

nou men nap fè kliyan yo sonje pou yo pran anpil prekosyon, mache avèk atansyon, e itilize ray yo lè yap 

grenpe oswa desann eskalye yo. 

 

Anplwaye ki sou vwa fere ak siyal ap egalman nan pòs yo nan lokal estratejik, disponib pou rezoud 

nenpòt pwoblèm ki te kapab rive ak kenbe ray yo san glas ak nèj kap fòme Ekipman pou konbat nèj la 

prepare, alimante ak prepare pou ale enkli senk devigrè –machin retrèt tren yo te modifye avèk tank ak 

lòt ekipman espesyalize pou espre likid sou glas la nan twazyèm ray tren an - ki deja an fonksyonman. 

Anplis pandan lannwit lan, 80 estasyon tren pral ekipe avèk soulye gratwa pou retire glas la sou 

twazyèm ray tren an. 

Malgre tout travay sa yo ki te fèt, posibilite a egziste pou sèvis nan kèk liy deyò kapab sispann si nou 

detèmine ke kondisyon meteyo a deteryore sa ki kapab pèmet yon akimilasyon glas ak nèj enpòtan 

bloke tren yo. Pandan pòsyon sistèm anba tè a rete nòmal pandan tanpèt nèj la, genyen preske 220 mèt 

pis ray tren deyò nan tout minisipalite yo. 

 

Depatman otobis la egalman ap kontwole deprè kondisyon meteyo a e otobis lokal yo te ekipe avèk 

chenn pou yon pi bon traksyon. Otobis ki atikile yo pral soti nan sèvis la apre lè gwo sikilasyon aswè a. Se 

sèlman otobis estanda avèk kawotchou chenn ki pral fonksyone pandan lannwit lan e tout otobis nan lè 

gwo sikilasyon nan maten ap genyen chenn nan kawotchou yo. Plis pase 50 ekipman pou konbat nèj la 

ap deplwaye sou wout otobis yo e anplwaye antretyen yo ap prepare si nesesè Tou depan de kantite 

pasaje ki obsève ak kondisyon wout yo ki rapòte pa chofè otobis yo ak sipèvizyon, sèvis yo kapab redwi 

jiska 15 pousan. 

 

Akoz de kondisyon yo, kliyan paratransit yo ka eksperimante vwayaj siplemantè ak tan datant. Kliyan yo 

ka vle rekonsidere vwayaj yo, sof si li nesesè medikalman. Pou sèvis transpò adpate nou an Access-A-

Ride yon sistèm tablo kontwòl tanpèt anplas pou siveye machin avèk kliyan ki imobilize. Transit NYC te 

egalman kowòdone yon pwosedi avèk premye sekouris vil New York yo ak Biwo Jesyon Dijans pou 

sekouri kliyan ki imobilize nan machin yo oswa sa yo ki devlope bezwen medikal pandan tanpèt la. 

Egalman anplas se yon nouvo plan aksyon tanpèt espesifik para-transit ki gen ladan pwosesis pou redwi 

sou sèvis ki pa nesesè medikalman. 

 

Wout Tren Metro-North 

 

Metro-North sèvi yon teritwa ki prevwa eksperyans meteyolojik gwo chit nèj ak potansyèl kondisyon 

glas pase nenpòt lòt kote nan rejyon an. Nan yon antisipasyon redwi kantite pasaje ke nou te wè nan 

ansyen tanpèt ki sot pase yo, Metro-North pral fonksyone sou yon orè espesyal ki mnade pou yon 

rediksyon 18 pousan nan kantite tren kap fonksyone nan lè sikilasyon yo nan maten. Vennsèt sou 154 

tren nan lè sikilasyon yo pral konbine. Orè a disponib nan adrès 

sahttp://mta.info/supplemental/mnr/mnr_weather_info.html, nan tan reyèl tren Metro-North 

aplikasyon pou telefòn iPhone ak Android, ak atravè mesaj tèks CooCoo. 

 

Orè redwi a pral pèmèt Metro-North pou genyen tren anplis ki disponib pou deplwaye pou pran pasaje 

si gen bezwen. 

 

Gwo nèj mouye ak lagrèl poze yon menas patikilye sou liy fil cheynet ak nan tout liy pye bwa ki konte yo. 

Ankonsekans, tren patwouy yo pral fonsyone pandan tout nwit lan pou kenbe kab yo klè. Anplwaye 

antreyen yo ap genyen chenn si, egizwa, lwil ak gaz. 

 

Metro-North ap pozisyone lokomotiv dyezèl nan gwo entèseksyon yo kidonk yo ka pare pou ede nenpòt 

tren ki gen difikilte pa rapò a tanperati a. Yon ekip mekanik pral pozisyone nan Pelham, kote liy tren New 

Haven chanje nan twazyèm liy tren anlè liy kouran, nan ka tren yo gen pwoblèm swa pwolonje oswa 

rantre pantograf yo. 

Metro-North ap aktive aparèy chofaj tren yo pou kenbe tout switch yo san nèj ak glas ak pou yo 

fonksyone konplètman. Yo te rele plizyè santèn lòt anplwaye pou mete sèl alavans ak netwaye platfòm 

yo. Tout tren elektrik yo ekipe avèk soulye espesyal twazyèm ray kap anpeche akimilasyon nèj avèk glas. 

 

 

Wout Tren Long Island 

 

Wout tren Long Island lan ap fonksyone an previzyon sou yon orè semèn jiska mèkredi Pandan tout nwit 

lan, anplwaye ray tren yo ap mobilize pou prepare pou tanpèt la. Ray tren an ap fè atansyon espesyal 

nan posibilite pou akimilasyon glas sou pye bwa yo ak sou liy kouran yo kapab lakoz yo tonbe ak afekte 

ray yo. Anplwaye anplis yo ap pozisyone pou netwaye ray yo si sa nesesè. 

 

Kòmanse nan fen sikilasyon aswè a nan madi, LIRR pral fè travay espesyal nan tren yo ki pral aplike 

antijèl nan twazyèm ray la pou ede kenbe l san akimilasyon glas e pou asire ke tren elektrik yo ka jwenn 

ase enèji pou yo fonksyone. 

 

Wout tren an te mande pou plizyè santèn anplwaye anplis, ki pral mete sèl alavans ak netwaye platfòm 

yo ak kontinye fè sa pandan tout tanpèt la. LIRR pral mete lokomosyon dyezèl nan gwo entèseksyon yo 

pou ede nenpòt tren ki ta bloke, ak aktive aparèy chofaj tren an pou asire ke switch yo rete san glas ak 

nèj pou yo ka fonsyone. 

 

Kliyan yo ta dwe pran plis pridans nan platfòm ak sou esklaye yo ak kite plis tan devan yo pou yo rive 

nan estasyon yo. Egalman, pandan LIRR ap planifye yon orè nòmal demen, gen posibilite pou sèvis yo 

sispann demen akoz de kondisyon glas la, enkli posibilite pou fil elektrik yo tonbe ak/oswa pyebwa yo. 

Tankou toutan enskri sou imèl alèt LIRR nan mta.info ak kopye aplikasyon LIRR pou orè tren yo sou 

telefòn modèn yo se pi bon fason pou rete enfòme. 

 

 

Pon ak Tinèl MTA: 

 

Pon ak Tinèl MTA yo genyen 98 pyès ekipman pou konbat nèj la. Tout wout ak ranp ki mennen nan sèt 

pon ak tinèl yo pral deglase regilyèman pandan tout tanpèt la. Anplis, pon MTA yo te ekipe avèk detektè 

atmosfè anwo sòl la ki bay bon jan enfòmasyon sou vitès van, direksyon van, imidite ak presipitasyon 

atravè kominikasyon san fil. Detektè sa yo ap ede detèmine ki wout ki genyen plis glas ak si restriksyon 

nan vitès nesesè. 

 

Si w dwe kondwi, nou mande pou chofè yo ralanti nan vitès yo ak kite ase distans ant machin yo pou 

akomode yon frennen brisk. 

 

Nan fason pou ranfòse kominikasyon nou avèk kliyan yo, MTA te pran mezi pou asire sistèm 

kominikasyon li a travay byen pandan nenpòt ijans. Konsepsyon sit entènèt kounye a pèmèt nou afiche 

enfòmasyon rapid sou sèvis yo ak enkli yon paj espesyal sou tanperati a ki vini paj prensipal 

www.mta.infopandan evènman ki gen rapò a tanperati a ki afekte fonsyonman yo. 

